
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆԻՍԻ 30-Ի ԹԻՎ 981-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Իրավական ակտի ընդունման անհրաժեշտությունը.
	Իրավական ակտի ընդունման նպատակն է ՀՀ կառավարության 2022 թվականի հունիսի 30-ի թիվ N 981-Ն որոշումը՝ ՀՀ Սյունիքի մարզի Սիսիան համայնքի Որոտնավան բնակավայրում գտնվող 09-078-0108-0014 կադաստրային ծածկագրով հողամասի մասով ճանաչել ուժը կորցրած ։

Կարգավորման հարաբերությունների ներկա վիճակը և առկա խնդիրները.
	Հյուսիս-հարավ ճանապարհային միջանցքի ներդրումային ծրագիր-Ծրագիր 4-ի (այսուհետ՝ Ծրագիր) շրջանակներում ՀՀ կառավարության 2022 թվականի հունիսի 30-ի թիվ N 981-Ն որոշմամբ ՀՀ Սյունիքի մարզի Սիսիան համայնքի Որոտնավան բնակավայրում գտնվող 09-078-0108-0014 կադաստրային ծածկագրով 108 093 մ² մակերեսով հողամասի (այսուհետ՝ Հողամաս) 17 340 մ² հատվածը ճանաչվել է հանրության գերակա շահ։  
Հողամասը հանդիսանում է «Քոնթուր Գլոբալ Հիդրո Կասկադ» ՓԲ ընկերության (այսուհետ՝ Ընկերություն) սեփականությունը, որի վրա գտնվում է Որոտանի հիդրոէլեկտրակայանների համալիրը։
Հողամասը հանրության գերակա շահ ճանաչվելու մասին ծանուցումը ստանալուց հետո Ընկերությունը դիմել է Ձեռքբերողին հայտնելով, որ Հողամասի նկատմամբ սեփականության իրավունքը ձեռք է բերվել 2015 թվականի հունիսի 08-ին Ընկերության և Հայաստանի Հանրապետության միջև ստորագրված Գույքի առուվաճառքի պայմանագրի հիման  վրա (այսուհետ՝ Պայմանագիր)։ Հողամասը հանրության գերակա շահ ճանաչվելու փաստը Պայմանագրի շրջանակներում հանդիսանում է «Ետ գնման պահանջ ներկայացնելու իրավունք վերապահող իրադարձություն», ուստի  Ընկերությանն իրավունք է վերապահում ներկայացնելու ամբողջ  Հողամասի ետ գնման պահանջ, եթե ՀՀ կառավարությունը միջոցառումներ չձեռնարկի այդ իրադարձությունը վերացնելու ուղղությամբ: 
Նշված պայմանագրային կարգավորումից բխում է, որ ետ գնման պահանջ ներկայացնելու դեպքում ՀՀ-ն պետք է ետ գնի Հողամասն ամբողջությամբ, որի վրա տեղակայված են Որոտանի հիդրոէլեկտրակայանների համալիրը կազմող երեք էլեկտրակայանները՝ Սպանդարյան ՀԷԿ, Շամբ ՀԷԿ և Տաթև  ՀԷԿ, ինչպես նաև բոլոր այն շենքերը, գույքը, արտադրամասերը, սարքավորումները, պահեստամասերը, գործիքները, գրասենյակային սարքավորումները, օժանդակ սարքավորումները և բոլոր այն այլ սարքավորումները, որոնք գտնվում են սահմանազատման կետի այն մասում, որտեղ տեղակայված են նշված էլեկտրակայանները։ 
	Ստեղծման իրավիճակում ակնհայտ է, որ «Ետ գնման պահանջ ներկայացնելու իրավունք վերապահող իրադարձություն» համարվող դեպքերի մասով Պայմանագրով տրված են այնպիսի կարգավորումներ, որոնք էականորեն շոշափում են ՀՀ շահերը և Հողամասի մասով ՀՀ կառավարության 2022 թվականի հունիսի 30-ի թիվ N 981-Ն որոշման կատարումը ՀՀ-ի համար կառաջացնի բացասական ֆինանսական, իրավական  հետևանքներ։ 
 Հարցի կարգավորման և ՀՀ -ի համար բացասական հետևանքները կանխարգելելու նպատակով բազմիցս քննարկումներ են տեղի ունեցել Ընկերության ներկայացուցիչների հետ։ Քննարկումների արդյունքում Ընկերությունն  իր պատրաստակամությունն  է հայտնել  քննարկելու Հողամասի 17,340մ² ազդակիր հատվածը բանակցային եղանակով օտարելու հնարավորությունը՝ հանրային գերակա շահ ճանաչելու մասին որոշման շրջանակներից դուրս։ 
Հավելենք, որ հարցը ներկայացվել է նաև ՀՀ արդարադատության և Միջազգային իրավական հարցերով ներկայացուցչի գրասենյակի  քննարկմանը։ Քննարկման արդյունքում ՀՀ արդարադատության նախարարությունը հատնել է, որ Ընկերության պահանջները չընդունելը Պայմանագրի 3.04 կետի «բ» ենթակետի և 14.07 կետի իմաստով համարվելու է վեճ, որը վերջնականապես ենթակա է լինելու լուծման արբիտրաժի միջոցով՝ մինչ արբիտրաժային վարույթ նախաձեռնելը ապահովելով կողմերի մեջ բանակցությունների միջոցով վեճը կարգավորելու հնարավորությունը:
Հիմք ընդունելով վերոգրյալը՝ ՀՀ -ի համար բացասական ֆինանսական և իրավական հետևանքները կանխելու նպատակով ՝ նախագծով առաջարկվում է ՀՀ կառավարության 2022 թվականի հունիսի 30-ի թիվ N 981-Ն որոշումը՝ Սիսիան համայնքի Որոտնավան բնակավայրում գտնվող 09-078-0108-0014 կադաստրային ծածկագրով հողամասը հանրության գերակա շահ ճանաչվելու մասով  ուժը կորցրած ճանաչել, ինչը հնարավորության կտա սպառելով Պայմանագրի շրջանակներում առկա ռիսկերը Ընկերության հետ բանակցություններ վարել՝ Հողամասը պայմանագրային հիմունքներով օտարելու համար։ 

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

Նախագիծը 2023 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

ՀՀ կառավարության 2021-2026թթ. ծրագրի 3-րդ բաժնի 3․2 կետի համաձայն՝ ճանապարհաշինության զարգացման ոլորտում իրականացվում են հետևյալ բարեփոխումները՝  Սիսիան-Քաջարան 60 կմ երկարությամբ նոր ճանապարհահատվածի կառուցման աշխատանքները։ 

Նախագծի ընդունման ակնկալվող արդյունքը․
Նախագծի ընդունումը հնարավորություն կտա կանխել 2015 թվականի հունիսի 08-ին Ընկերության և Հայաստանի Հանրապետության միջև ստորագրված Գույքի առուվաճառքի պայմանագրի շրջանակներում ստեղծված ռիսկերը և պայմանագրային հիմունքներով օտարել Ծրագրի կարիքների համար անհրաժեշտ Հողամասը։ 
